
VENDIM 

Nr.116, datë 23.7.2007 

 

PËR MIRATIMIN E STRUKTURËS DHE ORGANIKËS SË AVOKATIT TË 

PROKURIMEVE 

 

Në mbështetje të nenit 78 pika 2 të Kushtetutës dhe të nenit 10  të ligjit nr.9584, datë 

17.7.2006 "Për pagat, shpërblimet dhe strukturat e institucioneve të pavarura kushtetuese dhe të 

institucioneve të tjera të pavarura, të krijuara me ligj", me propozimin e Zyrës së Avokatit të 

Prokurimeve, 

 

KUVENDI 

I REPUBLIKËS SË SHQIPËRISË  

 

VENDOSI: 

 

I. Struktura e Zyrës së Avokatit të Prokurimeve është sipas lidhjes nr.1 bashkëlidhur. 

II. Organika e Zyrës së Avokatit të Prokurimeve është sipas lidhjes nr.2 bashkëlidhur. 

III. Numri i punonjësve është 15 veta. 

IV. Ky vendim hyn në fuqi menjëherë. 

 

KRYETARE 

Jozefina Topalli (Çoba)  

LIDHJA 1 

 

STRUKTURA E ZYRËS SË AVOKATIT TË PROKURIMEVE 

 

                 

 

 

 

 

 

 

 

 

 

 

 

 

 

 

 

 

 

 

 

AVOKATI 

I PROKURIMEVE 

DREJTORIA E HETIMIT DREJTORIA E BUXHET-

FINANCËS DHE 

SHËRBIMEVE MBËSHTETËSE 

SEKTORI I MENAXHIMIT TË 

BURIMEVE NJERËZORE 

SHËRBIMEVE DHE ASISTENCËS 

LIGJORE 

SEKTORI I BUXHET-FINANCËS 

DREJTORIA E ANKESAVE  

DHE MONITORIMIT 

LIDHJA 2 

 

ORGANIKA E ZYRËS SË AVOKATIT TË PROKURIMEVE 

 

POZICIONI NUMRI 

  

I. AVOKATI I PROKURIMEVE 1 
SEKRETAR/ARKIVIST 1 

II. DREJTORIA E ANKESAVE DHE  MONITORIMIT (4) 

DREJTOR  1 

SPECIALIST 2 

SPECIALIST DHE  PROKURIME 1 

III. DREJTORIA E HETIMIT     (4) 

DREJTOR 1 

INSPEKTOR 3 

IV. DREJTORIA E BUXHET-FINANCËS DHE  

SHËRBIMEVE MBËSHTETËSE 

DREJTOR 

 

(5) 

1 

SEKTORI I MENAXHIMIT TË BURIMEVE 

NJERËZORE SHËRBIMEVE DHE  ASISTENCËS 

LIGJORE                    

 

 

(3) 
PËRGJEGJËS SEKTORI 1 

SHOFER 1 

PASTRUES 1 

SEKTORI I BUXHET-FINANCËS (1) 
SPECIALIST 1 

PUNONJËS GJITHSEJ 15 
                 

 

DEKRET 

Nr.5453, datë 13.8.2007 

 

PËR CAKTIMIN E DATËS SË ZGJEDHJEVE TË PJESSHME NË ZONËN ZGJEDHORE 

NR.31 

 

Në bazë të nenit 92 germa “gj” të Kushtetutës dhe të nenit 14 pika 3 të ligjit nr.9087, datë 

19.6.2003 “Kodi Zgjedhor i Republikës së Shqipërisë”, i ndryshuar, 

 

DEKRETOJ: 

 

Neni 1 

 

Zgjedhjet e pjesshme për deputet në zonën zgjedhore nr.31, të zhvillohen ditën e dielë, datë 23 

shtator 2007. 

 

Neni 2 

 

Ky dekret hyn në fuqi menjëherë. 

 

PRESIDENTI I REPUBLIKËS SË SHQIPËRISË 

Bamir Topi 

UDHËZIM 

Nr.17, datë 13.8.2007 

 

PËR MËNYRËN E ORGANIZIMIT DHE FUNKSIONIMIT TË INSPEKTORATIT 

NDËRTIMOR E URBANISTIK KOMBËTAR GJATË PERIUDHËS KALIMTARE TË 

TRANSFERIMIT TË PËRGJEGJËSIVE DHE DETYRAVE NË INSPEKTORATET 

NDËRTIMORE E URBANISTIKE VENDORE 

 

Në mbështetje të nenit 102 pika 4 të Kushtetutës së Republikës së Shqipërisë, të neneve 28 

dhe 29 të ligjit nr.9000, datë 31.1.2003 “Për funksionimin dhe organizimin e Këshillit të Ministrave” 

dhe në ligjin nr.9780, datë 16.7.2007 “Për inspektimin e ndërtimit”, 

  

UDHËZOJ: 

 

1. Në zbatim të nenit 17 pika 1 të ligjit nr.9780, datë 16.7.2007 “Për inspektimin e ndërtimit”, 

Policia e Ndërtimit transformohet, me hyrjen në fuqi të ligjit, në Inspektorat Ndërtimor e Urbanistik 

Kombëtar dhe ushtron si i tillë të gjitha përgjegjësitë dhe detyrat e parashikuara në nenet 9 dhe 10 të 

ligjit në fjalë. 

2. Në zbatim të nenit 17 pika 2 të ligjit nr.9780, datë 16.7.2007 “Për inspektimin e ndërtimit”, 

deri në miratimin e strukturës së re, me urdhër të Kryeministrit, Inspektorati Ndërtimor e Urbanistik 

Kombëtar do të funksionojë sipas strukturës së Policisë së Ndërtimit. 

3. Inspektorati Ndërtimor e Urbanistik Kombëtar do të ketë vulën e tij të re, e cila do të ketë 

këtë  paraqitje:  

     

Ministria e Punëve Publike, Transportit dhe Telekumunikacionit 

Inspektorati Ndërtimor Urbanistik Kombëtar 

 

4. Degët e Inspektoratit Ndërtimor e Urbanistik Kombëtar do të kenë vulën e tyre të re, e cila 

do të ketë këtë paraqitje:  

       

Ministria e Punëve Publike, Transportit dhe Telekumunikacionit 

Inspektorati Ndërtimor Urbanistik Kombëtar 

 

Dega Tirana-Qytet 

Dega Tirana-Rreth 

Dega Durrës 

Dega Elbasan 

Dega Lezhë 

Dega Shkodër 

Dega Gjirokastër 

Dega Sarandë 

Dega Kavajë 

Dega Korçë 

Dega Dibër 

Dega Kukës  

Dega Berat 

Dega Fier 

Dega Vlorë 

 

5. Vula e kërkuar sipas pikës 3 të këtij udhëzimi, do të jetë për përdorim të përhershëm nga 

Inspektorati Ndërtimor e Urbanistik Kombëtar. 

6. Vulat e kërkuara sipas pikës 4 të këtij udhëzimi, do të përdoret përkohësisht nga degët e 

Inspektoratit Ndërtimor e Urbanistik Kombëtar. Vula do të përdoret nga degët e Inspektoratit 

Ndërtimor e Urbanistik Kombëtar deri në transferimin e plotë të kompetencave të tyre në Inspektoratet 

Ndërtimore e Urbanistike të bashkive/komunave/qarqeve, pjesë përbërëse të territorit të kompetencave 

të tyre, në përputhje me nenin 17 të ligjit nr.9780, datë 16.7.2007 “Për inspektimin e ndërtimit”. 

7. Në zbatim të nenit 17 pika 2 të ligjit nr.9780, datë 16.7.2007 “Për inspektimin e ndërtimit”, 

deri në ngritjen e inspektorateve ndërtimore e urbanistike të bashkive/komunave/qarqeve, përgjegjësitë 

dhe detyrat e këtyre inspektorateve vendore të parashikuara në nenet 4 dhe 5 të ligjit nr.9780, datë 

16.7.2007 “Për inspektimin e ndërtimit” do të ushtrohen nga Inspektorati Ndërtimor e Urbanistik 

Kombëtar nëpërmjet degëve të tij.  

8. Në zbatim të nenit 17 pika 2 të ligjit nr.9780, datë 16.7.2007 “Për inspektimin e ndërtimi”, 

titullari i Inspektoratit Ndërtimor e Urbanistik Kombëtar do të emërtohet Drejtor i Inspektoratit 

Ndërtimor e Urbanistik Kombëtar dhe kryetarët e degëve do të emërtohen (sipas strukturës ekzistuese) 

kryetarë të degës së Inspektoratit Ndërtimor e Urbanistik Kombëtar, sipas degës përkatëse.  

9. Përgjegjësitë dhe detyrat e Policisë së Ndërtimit të parashikuara në ligjin nr.8405, datë 

17.9.1998 “Për urbanistikën”  dhe në ligjin nr.8402, datë 10.9.1998 “Për kontrollin dhe disiplinimin e 

punimeve të ndërtimit”, do të ushtrohen nga Inspektorati Ndërtimor e Urbanistik Kombëtar në 

përputhje me nenin 17 pika 2 të ligjit nr.9780, datë 16.7.2007 “Për inspektimin e ndërtimit”, deri në 

ngritjen e inspektorateve ndërtimore e urbanistike të bashkive/komunave/qarqeve. 

10. Me ngritjen e Inspektorateve ndërtimore e urbanistike në nivel bashkie/komune/qarku, 

përgjegjësitë dhe detyrat e parashikuara në ligjin nr.9780, datë 16.7.2007 “Për inspektimin e 

ndërtimit”, nenet 4 dhe 5,  transferohen nga Inspektorati Ndërtimor e Urbanistik Kombëtar në 

inspektoratin ndërtimor e urbanistik të bashkisë/komunës/qarkut të ngritur. Transferimi i përgjegjësive 

dhe detyrave do të bëhet që në ditën që Inspektorati Ndërtimor e Urbanistik Kombëtar (ose dega e tij) 

ka marrë njoftim për ngritjen e Inspektoratit Ndërtimor e Urbanistik të bashkisë/komunës/qarkut 

përkatës. 

11. Transferimi i praktikave dokumentare administrative, të cilat, në zbatim të ligjit “Për 

inspektimin e ndërtimit”, hyjnë në fushën e përgjegjësive dhe detyrave të parashikuara në këtë ligj për 

Inspektoratin Ndërtimor e Urbanistik të bashkisë/komunës/qarkut që ngrihet, do të kryhet brenda një 

afati 10-ditor nga dita e marrjes së njoftimit të ngritjes së inspektoratit vendor.  

12. Gjatë ushtrimit të përgjegjësive dhe detyrave në zbatim të ligjit nr.9780, datë 16.7.2007 

“Për inspektimin e ndërtimit”, Inspektorati Ndërtimor e Urbanistik Kombëtar  dhe degët e tij do të 

nxjerrin akte administrative në përputhje me këtë ligj. Kundër vendimit të degës së Inspektoratit 

Ndërtimor e Urbanistik Kombëtar, gjatë periudhës kalimtare, ushtrohet ankim administrativ pranë 

Drejtorit të Inspektoratit Ndërtimor e Urbanistik Kombëtar.  

13. Formularët e unifikuar të këtyre akteve administrative do të miratohen me vendim të 

Këshillit të Ministrave, i cili do të unifikojë procedurën e ushtrimit të kontrollit në nivel vendor dhe 

kombëtar. Deri në miratimin e vendimit të sipërpërmendur, Inspektorati Ndërtimor e Urbanistik 

Kombëtar do të mbajë akte administrative sipas formatit bashkëlidhur këtij udhëzimi. 

Ky udhëzim hyn në fuqi pas botimit në Fletoren Zyrtare. 

 

MINISTRI I PUNËVE PUBLIKE,  

TRANSPORTIT DHE TELEKUMUNIKACIONIT 

Sokol Olldashi 

Abonimet vjetore mund të bëhen pranë Postës Shqiptare  

ose pranë Qendrës së Publikimeve Zyrtare, në adresën: Bulevardi “Zhan d'Ark”,  

prapa ish-ekspozitës "Shqipëria Sot", nr.tel: 04 267 468 

Çmimi i abonimit për Fletoret Zyrtare 2007 është 16 000 lekë. 

 

 

BOTIMET E QENDRËS SË PUBLIKIMEVE ZYRTARE 
 

1. KUSHTETUTA E SHQIPËRISË  

2. KODET E LEGJISLACIONIT SHQIPTAR 

3. REGJISTRAT E NOTERISË  

4. PËRMBLEDHJE LEGJISLACIONI:  

 

i. PËR SISTEMIN E DREJTËSISË  (Vëllimi i I-rë dhe vëllimi i II-të-2006)............ 1300 

ii. PËRMBLEDHJE LEGJISLACIONI NË FUSHËN E ARSIMIT…………............ 500 

iii. PËRMBLEDHJE MARRËVESHJESH NDËRKOMBËTARE NË FUSHËN E 

DREJTËSISË……………………………………………........................................... 

1000 

iv. PËRMBLEDHJE LEGJISLACIONI PËR PUSHTETIN VENDOR…………………. 800 

v. PËRMBLEDHJE LEGJISLACIONI PËR NDËRTIMET………………….....…...... 500 

vi. PËRMBLEDHJE VENDIMESH UNIFIKUESE TË GJYKATËS SË LARTË (2000-

2006)………………………………………………………………………………………… 

 

1000 

vii. PËRMBLEDHJE LEGJISLACIONI PËR SHOQËRITË TREGTARE…….......... 500 

         

TREGUES LEGJISLACIONI 

 
1 TREGUESI KRONOLOGJIK I LEGJISLACIONIT-2004 (Vëllimi I)….....…....... 1000 

2 TREGUESI KRONOLOGJIK I LEGJISLACIONIT-2006 (Vëllimi II)….....…...... 500 

3 TREGUESI TEMATIK I LEGJISLACIONIT-2004 (Vëllimi I)……………..…....... 1000 

4 TREGUESI TEMATIK I LEGJISLACIONIT-2006 (Vëllimi II)……………..…...... 500 

 

 

 

 

     Hyri në shtyp më 14.8.2007 

Doli nga shtypi më 14.8.2007 

Shtypshkronja “Nënë Tereza” 

Çmimi 12 lekë 

 


